
Максат. Туры сөйләмле җөмләгә синтаксик анализ ясау тәртибе буенча тәҗрибә уртаклашу.

Эш тәртибе.

1. Ориентлашу.  “Татар теленнән “ яңа программада  туры сөйләмле җөмләгә синтаксик анализ ясарга өйрәтү өчен 2 сәгать бирелгән. Моңарчы гамәлдә булган программаларда бу тема бөтенләй каралмый иде, шул сәбәпле ул дәреслекләрдә дә юк. Мин бу мәсьәләне ничек хәл итүем, нинди теоретик чыганакларга таянып эш итүем, күнегүләр өчен кайдан материаллар алуым белән уртаклашырга телим.
2. Уку мәсьәләсе кую. Без бүген туры сөйләмле җөмләгә анализ ясарбыз, мондый җөмләләрне тикшерү моделен төзербез.

3. Уку мәсьәләсен адымлап чишү.
1) Җөмләне бергәләп тикшерү.

“Әйдә, докторга алып барыйм”, - диде ул әтисенә.(М.Мәһдиев)
Җөмләне уку
туры сөйләмне табу   монда ничә җөмлә бар - табу   ия- хәбәрләрен табу       хәбәрләргә бәйләп, җөмләләргә сорау кую- баш җөмләне табу     җөмлә төрен билгеләү     бәйләүче чараны табу      схема төзү
2) Беренче нәтиҗә: туры сөйләм иярчен җөмлә була. Ул тәмамлык җөмлә булырга мөмкин. Бәйләүче чаралар - ди, дигән, дип сүзләре.
3) Төркемнәрдә җөмләләр тикшерү.

Ә иртәгесен ат җиккәндә, “сугышкан” егетләр, авызга тәмәкене кыеклап кыстырып, болай сөйләшәләр: “Ә мин кичә кызмача көе су буена төшкәнмен”.(М. Мәһдиев)
Икенче нәтиҗә: иярчен рәвеш җөмлә. Бәйләүче чара - болай рәвеше.
Тик шулай да аның күңеленә “Бөтен эшне бозып ташламасын” дигән шик килде. (М. Мәһдиев)
Өченче нәтиҗә: иярчен аергыч җөмлә. Бәйләүче чара - дигән сүзе.

Бер шагыйрьнең шул хактагы шигыре искә төште:

Үткәннәрне уйлап үкенмәгез,

Онытылсын кылган ялгышлар.

Уфтанулар башны идермәсен:

Алда яшәү, алда тормыш бар... 

                              (М. Маликова)

Дүртенче нәтиҗә: иярчен тәмамлык җөмлә. Бәйләүче чара - шул хактагы мөнәсәбәтле сүзе.
Анда әйтте Идегәй:

- Үлем белән куркытмаң, 

Курка торган уем юк!

  (“Идегәй” дастаны)

Бишенче нәтиҗә: иярчен тәмамлык җөмлә. Бәйләүче чара - көттерү интонациясе.

4) Модельләштерү.

Туры сөйләмле җөмлә - иярченле кушма җөмлә.




Искәрмә. Җөмләләрнең аналитик һәм синтетик төрләрен билгеләүдә кыенлык туган очраклар бар. Баш җөмләнең хәбәре, баш җөмлә составындагы болай рәвеше бәйләүче чара булып килгән очракларда җөмләне аналитик дип билгеләдек. Ә дигән сүзе баш җөмлә белән иярчен җөмләне янәшә тору юлына охшаш рәвештә бәйли, шуңа мондый бәйләнеш төрен синтетик дип билгеләү дөрес булыр. Ә менә укучыларга туры сөйләмле җөмләләрнең аеруча киң таралган төрләрен генә өйрәтү дә җитәр, андый җөмләләрдә бәйләүче чаралар бәхәс тудырмый.
иярчен рәвеш җөмлә. Бәйләүче чара: болай, шулай рәвешләре, дип сүзе





иярчен аергыч җөмлә. Бәйләүче чара: дигән сүзе





иярчен тәмамлык җөмлә. Бәйләүче чаралар: ди, дип, диләр сүзләре, көттерү интонациясе, мөнәсәбәтле сүзләр





Туры сөйләм –иярчен җөмлә.

